Коми Республика колана ногӧн петкӧдчӧ Россияса Рытыв-Войвывлӧн мукӧд дінму пӧвстын Президентлысь «майскӧй» индӧдъяс збыльмӧдӧм серти

Та йылысь талун Сыктывкарын юӧртіс Рытыв-Войвыв федеральнӧй кытшын Россияса Президентлӧн полномочнӧй петкӧдлысь Владимир Булавин Россия Федерацияса Президентлысь 2012 во ода-кора тӧлысь 7 лунся 596-606 №№-а индӧдъяс збыльмӧдан юалӧмъяс кузя рабочӧй сӧвещаниелӧн бӧртасъяс серти.

Полномочнӧй петкӧдлысь пасйис, мый Президентлӧн индӧдъяс пӧртсисны олӧмӧ Коми Республикаса юрнуӧдысь Вячеслав Гайзерлӧн да дінмуса Веськӧдлан котырлӧн ӧтсӧгласа удж вӧсна.

«Лыддя, мый Вячеслав Михайлович да сыӧн веськӧдлан команда кужисны лӧсьӧдны майскӧй индӧдъяс збыльмӧдӧм кузя системнӧй удж да воӧдчыны сэтшӧм петкӧдласъясӧдз да индикаторъясӧдз, кутшӧмъясӧс урчитіс Россияса Президент. Ті тӧданныд, мый 2012-2013 воясын вӧлі примитӧма решение вайӧдны учительяслысь шӧркодь удждонсӧ экономика серти шӧр удждонӧдз — тайӧ петкӧдласӧдз республикаын збыль воӧдчисны. И сійӧ юкӧнын, медым школаӧдз велӧдан педагогъяслысь шӧр удждон вайӧдны 2013 воын тайӧ отрасль серти удждонӧдз, мый збыльвылас и урчитӧма вӧлі индӧдъясӧн — ставсӧ пӧртӧма олӧмӧ», - висьталіс Владимир Булавин.

Полномочнӧй петкӧдлысь сідзжӧ пасйис, мый Коми Республикаса Веськӧдлан котыр пӧртӧ олӧмӧ «туй картаясын» индӧм петкӧдласъяс, кутшӧмъясӧс сӧгласуйтӧма лӧсялана федеральнӧй министерствояскӧд да ведомствояскӧд. Торйӧн В. Булавин висьталіс дінмуын киссьӧм оланін бырӧдӧм кузя петкӧдласъяс йылысь.

«Зэв сьӧкыд мог сулалӧ оз сӧмын Коми Республика водзын, но и став страна водзын, кыдзи збыльмӧдны киссьӧм оланінысь йӧзӧс выльлаӧ овмӧдан юкӧнын 600 индӧд. Талун ми тырвыйӧ тайӧ лоӧмторсӧ сідзжӧ видлалім. Графикыс зэв сьӧкыд, но индӧм динамикаыс да ӧдыс сетӧ лача, мый Президентлӧн индӧдын да торъя кесйӧгъясын урчитӧм могъяссӧ, мыйяс серти 2012 вося тӧвшӧр тӧлысь 1 лунӧдз киссьӧмӧн пасйӧм став оланінысь колӧ выльлаӧ овмӧдны, лоӧ збыльмӧдӧма ас кадӧ — 2017 вося кӧч тӧлысь 1 лунӧдз», - тӧдчӧдіс Россияса Президентлӧн полномочнӧй петкӧдлысь.
